
Сӑпайлӑ», тӳркӑмӑллӑх. чӑтӑм-
лӑх, чунлӑх. Ҫак сӑмахсен пёлте-
рӗшӗсем пӗр сӑмахра — митталӑх-
ра шӑранса-петёҫсе конкретлӑх 
тупрёҫ. Митталӑх... Мӗн тери сит-
мест вӑл пире тепӗр чухне! 

Митта Ваҫлейӗ тесен, тӳрех ун 
йывӑр шӑпине аса илетӗн, ирӗксӗ-
рех вара сӑвви-юррисем чӗлхе си
не килеҫҫӗ: 

Хенпе хӗрсе туптаннӑ сассӑм 
Каллех ян хурҫӑ пек таса... 

Ян хурҫӑ нек таса сӑвӑсем ҫыр-
ма таса чун-чёреллё ҫын пулмалла. 
Хӑрушӑ элек тӳссе курнӑ, «вунӑ ҫул 
лашманта та пилёк ҫул чалтунта» 
ҫӳренё поэт чунӗ чулланман: вӑл 
кашни кунке тёрёслёх ҫёнтерессе 
ёненсе пурӑннӑ, кашни утӑмне Ҫёр-
шыв ячёпе, ун пуласлӑхӗпе виҫсе 
пуснӑ. Ҫӑлкуҫ пек таса упраса хӑ-
варнӑ ноэт хӑйне. «Чухӑн, анчах 
сывӑ (пур енчен те) таврӑнатӑп. 
Турра шёкӗр!» —- тесе ҫырать Мит
та хӑйён тусё Алексей Талвир Пат
не 1954 ҫул вёҫӗнче Ҫёпёр ҫӗрӗн-
чен. 

Пысӑк поэт пурнӑҫӗ, ёҫё-хёлӗ 
ҫинчен калаҫни ун самани ҫинчен 
калаҫниех пулать, мӗншӗн тесен 
вӑл, пёр вёҫӗмсёр вӑхӑта сехетпе 
виҫнё пек, саманана чӗре таппипе 
виҫет. Хальхн вӑхӑтра, парти вӗ-
ренткё пек, сӑмаха тӳррӗн калама 
хӑнӑхса пыратпӑр. Хӑй вӑхӑтёнче 
«халӑх тӑшманё» тесе айӑпланӑ 
Митта Ваҫлейӗ ҫулӗпе утнӑ сын-
сем пулман-и вара пирён? Кая 
галса пулин те, вёсен ырӑ ятне ха-
лӑха тавӑрса парасси — ентешӗ-
сен кӑна мар, ёҫтешӗсен те тивё-
ҫё, парӑмё. Хӑв ҫёр ҫинче пурӑннн 
харама ан кайтӑр тесен, нумай-
нумай тёрӗс сӑмах каламалла: 
шурри —- шурах, хури хурах пул-
тӑр. Сутӑнчӑксемпе элекҫёсен ячё-
сене те тӳррёнех пёлтермелле: ха
лах пурнӑҫне текех вӑтӑр ҫиччӗ-
мёш ҫул ан килтёр. Карамзин ка-
лашле, ясторнн ырӑ ҫынсене кӑна 

САПАЙЛАХ, ТӲРКӐМӐЛЛӐХ, 
Ч Ӑ Т Ӑ М Л Ӑ Х , Ч У Н Л Ӑ Х . . . 

Митта Ваҫлейӗ ҫуралнӑранпа 80 ҫул ҫитнӗ май 

мар, — ҫав шайрах, ҫав вӑйпах 
тирансен ячӗсене те астуса юлмал-
ла, унсӑрӑн малалла кайма ҫук. 

Кашни талантлӑ ҫыравҫӑ — пёр 
вӑхӑтрах философ та. Митта Ваҫле-
йӗн ӑспа туйӑм шӑранса пулнӑ 
сӑввисем шухӑшлаттараҫҫӗ, чуна 
кайса тивеҫҫё. Унран вӗренмелли 
пайтах. Анчах паянхи кунччен те 
поэт еткерне туллин тишкӗрсе ту-
хакан пулмарё-ха — хур тӗкёпе 
унтан-кунтан тёккелесе илнипех 
ҫырлахрӑмӑр. Те кёмӗл ҫитменни-
пе, те кӑмӑл ҫуккипе аслӑ поэта-
Map ҫуралнӑранпа 80 ҫул ҫитнӗ ят-
на та ун сырнисен пуххине кӑла-
раймарӑмӑр... 

Кӳлемекри лӑпкӑлӑх поэтшӑн 
мар. Мнтта Ваҫлейӗ вёресе тара
кан пурнӑҫ варриняе тӑнӑ, саван-
па ун тавракурӑмӗ те анлӑ пулнӑ; 
этемлӗх хӑй ксторийӗ умӗнче чи 
яваплӑ вӑхӑтра пурӑннӑ вӑл, ҫа-
вӑнпа ӑстӑн тӗлёшӗнчен хӑвӑрт 
аталанса ҫитнё. Пур япала та кӑ 
сӑклантаркӑ ӑна, анчах поэт пёр 
шикленмесӗр, хӑйне мӗн кӗтнине 
пӗлмесёр малаллах пӑхнӑ. Уйрӑм 
ҫын кунҫулё те, халӑх шӑпи те 
шухӑшлаттарать поэта. Интерна-
цилле хутшӑнура кашни халӑхӑн 
хӑйӗн вырӑнё, анчах ҫамрӑк Совет 
ҫёршывӗн пуласлӑхӗ халӑхсен тус-
лӑхёнче, тет поэт. Тепӗр хут алла 
илсе вуласа тухӑр-ха ун «Кӑмӑлӑм-
на шухӑшӑм» кӗнекине. Ленинла 
каци политикине тӗп-тёрӗс ӑнлан-
иӑ Митта Ваҫлейӗ. Ытти халӑх-
сенни пекех, чӑвашсен те прог-
рессивлӑ пахалӑхсем нумай. Ҫав 
ырӑ пахалӑхсемпе ытти халӑхсем 
те усӑ курма иуҫласан, нацилле 
хӑйевӗрлёх интернацилӗхе куҫать. 
Анчах ӑна «куҫпа курни ҫитмест 
— ҫивёч сисӗмпе туйса илмелле», 
— тесе ҫырать Мнтта. «Творчест-
вӑрн нацилле элементсем алла 
ҫакланмаҫҫӗ, вӗсем ҫутӑ пек, сыв-
лӑш пек, поэтӑн пётём пултару-
лӑхӗнче ирӗлсе тӑраҫҫӗ», — ма

лалла тӑсать калаҫӑвке вӑл ӑскӑ-
мӑл культури пирки сӑмах хускатнӑ 
май. Куҫару ёҫёнче нацилле хӑй-
евёрлёхе упраса хӑварма уйрӑмах 
йывӑр, анчах вӗсене — ҫав нацил
ле пахалӑхсене, алӑран вӗҫертмел-
ле мар, тӗнче культуринче сыхла-
са хӑвармаллах, тесе асӑрхаттарать 
поэт. Элекҫёсемпе ҫав вӑхӑтри 
тӳресем мӗнле йӑнӑш курнӑ-ши 
Миттан ҫакӑн пек шухӑшлавӗсенче? 
Национализм шӑрши те ҫук кунта. 
Поэтӑн чӑн-чӑн творчестви вӑл чан-
чан поэт-патриот, ҫав вӑхӑтрах по
эт-интернационалист иккенне кӑ-
тартса парать, нацилӗхпе интерна-
цилёх диалектики марксизм-лени
низм вёрентёвӗнче шӑракса ун 
сӑввисене сӑрхӑнса кёнӗ. 

...Митта Ваҫлейне эпӗ мӗнпурӗ 
те икӗ хутчен ҫех курнӑ: пёррехин-
че — хамӑр килте, тепрехинче — 

. тупӑкра... 
1955 ҫулхике пулас — лайӑх 

астумастӑп — Василий Егоро
вич таврӑнкӑ кӑначчӗ-ха. Пи-
рӗн патра аннепе тем калаҫса 
ларатчӗҫ. Эпё, 12-13 ҫулхи ача, 
пурнӑҫ тути-масине астивме тин ҫех 
пуҫланӑскер, ун куҫӗнче ёмӗрхи 
тунсӑх тӗлкёшнё пек астӑватӑп. 
халь вара ҫав тунсӑха ун сӑвви-
сенче куратӑп пек. Василий Егоро
вич кайма пуҫтарӑнса ура 'ҫине 
тӑчӗ, куҫҫулӗ кивӗ кёрӗкӗ ҫине пат 
тумласа ӳкрӗ, поэт сӑра куркине 
шалт ёҫсе пачӗ. Ун чухне эпӗ, 
айванскер, пуҫ тавра шухӑшласа 
илме пёлмен, Миттан пёр куҫҫуль 
тумламё те пирён кулленхи инкек-
синкексенчен чылай йывӑртарах 
тайнине халӗ тин ӑнлантӑм. Ак 
камран вӗренмелле чӑтӑмлӑха! 

Миттасем пултаруллӑ йӑх пулнӑ. 
Илле, Иван, Ваҫлей, Петӗр, Якку, 
Коля пёртӑвансем пурте сӑвӑсемпе 
калавсем ҫырнӑ, ӑста куҫаруҫӑсем 
пулкӑ. Сӑмахран, Коля сӑввисене 
«Вёҫленмен юрӑсем» кӗнекере ву-
лама пулать, Иване, кайавсем ҫыр ь 

нисёр пуҫне, вырӑсларан пайтах кё-
неке куҫарнӑ, вбсем хушшинче — 
«Дети капитана Гранта», Петӗрӗ 
чӑвашсен паллӑ прозаике шутла-
нать. Анчах — мёнрен килет, 
камран? — вӗсенчен пери те юрри-
сене юрласа пӗтереймен. Пирбн 
литературӑра чи синкерлё, траге-
дилле ятсем. Сӑмах май каласан, 
ман алла тепле майпа Василий Его
рович хӑйӗн йӑх сыпӑкбсене па-
лӑртса ҫырнӑ хут лекнбччб. Ана 
эпб «Коммунизм ялавё» хаҫатра 
ёҫлекен пбр ҫынна ярса панӑччё, 
— шел, явапё те пулмарё, хучӗ те, 
шыва пӑрахнӑ чул пек, пач »ҫухал-
чё. 

Митта Ваҫлейне астӑвакансем 
вӑл тблёнмелле тӳрӗ кӑмӑллӑ ҫын 
пулнине палӑртаҫҫё. «Кбвбҫӳ тав-
раш ҫукчё ун. Василий Егорович 
литературӑри юлташӗсен ҫитёнӗ-
вёшён ача пек савӑнатчӗ. Хӑй тёл 
пулнӑ пёр ҫамрӑк автора та пулӑшу 
парассинчен пӑрӑнса тӑмастчӗ», — 
каласа парать ун мӑшӑрё Нонна 
Кирилловна. А. Талвир та хӑйён 
асаилёвёнче ҫавнах ҫирбплетет. Чӑ-
ваш литературин пуласлӑхне Мит
та пултаруллӑ ҫамрӑксенче курнӑ. 
Анчах лартнӑ йӑмрана та, качака-
сурӑх ан кӑшлатӑр, сыснасем хыҫ-
каланса ан йӑвантарччӑр тесен, 
пӑхсах тӑмалла-ҫке! Василий Его
рович хӑйён ентешне, ҫывӑх тусне 
В. И. Давыдов-Анатрине парнелекӗ 
«Кӑмӑлтан» кӗнекинче ҫапла ҫыр-
са хуни пур: 

«Чараймӑн Ҫӗрён ҫаврӑмке, — 
Эп кайӑп, Ваҫнлейӗм. 
Вара Пӑлаҫи парӑмне, 
Тархасшӑн, ху ҫине ил».» 

Мӑнтарӑн Митта! Сывлӑхӗ хав-
шаса ҫитнине туйсан та, хӑй ҫинчен 
мар, пирён ҫинчен шухӑшланӑ, 
Аслӑ Арапуҫ енче ҫыравҫӑ йӑхӗ 
ан татӑлтӑр, тенӗ. Калас пулать, 
В. И. Давыдов-Анатри Митта шан-
чӑкне тӳрре кӑларса пырать: Пала-
си ҫыравҫисене ыр сӑмахпа та, 
ӗҫпе те пулӑшать. Тавах ӑна митта-
лӑхшӑн. Хёсбр мар Пӑла тӑрахӗ. 

Ҫыравҫӑсен йышӗ нума# пулсан 
та. ытлашши поэт нихҫан та пул-
ман. Литература кёрекинче вёсен 
кашнийӗн хӑйбн вырӑнӗ. Хисеплё 
кётесе чавсапа хирсе вӑхӑтлӑха 
йышӑнма пулать-и, тен? -— анчах 
вӑхӑт хӑвна тивӗҫ вырӑна ҫавӑтсах 
пырса лартать. Тав халӑх астӑвӑм-
не. — кӗрекерен хӑваласа кӑларса 
якӑскере те хӑй вырӑнне илсе 
кнлет, Митта Ваҫлейён вырӑнё 
Константин Иванов, Ҫеҫпӗл Миш-
ши, Петёр Хусанкай ёретӗнче. Вӗ-
семпе вӑл ҫумма-ҫуммӑн ларса пӗр 
чёлхе ту пса калаҫма пултарать: 
ун поэзийёнчс К. Ивановен чан-
чан чӑвашла, ҫыпаҫуллӑ та ирӗк 
чёлхн, Ҫеҫпӗлён хӗрӳлёхӗ, Хусан-
кайӑн пуянлӑхӗ. Анчах Митта ин
кам пек те мар. хӑй пек ҫех: унӑн 
хӑйён сӑн-сӑпачӗ, ҫепбҫлёхӗ, хё-
рӳлёхё, хӗрхӳлӗхӗ. Сӑвви-юррин 
пёр йёркине илтсен те. «ку — 
Митта» тетӗн.' Капшн сӑмахӗ, пц* 

чет ҫаппЛ пек, вырӑнлӑ, кашни 
сӑмахеаврӑнӑшӗ тирпейлб. 

Митта Васлейӗн статйисене те, 
ҫырӑвёсене те каҫса кайсах вула-
тӑн, пбр пушӑ сӑмах та тупаймас-
тӑн унта, ҫёлӗк ҫавӑрса илӗртсе 
чӗнекен вырӑнсем те ҫук: калас 
текен сӑмаха иусахламасӑр калать 
поэт, анчах витерсе калать. «Ача-
пӑча валли те ачапчалла ҫырмал-
ла мар», — тет поэт, сӑмахран, 
нёр калав авторне. Ахальтен кала-
Mair бнтё Гете «поэт —- чи чаплӑ 
прозаик» тесе. 

Василий Егоровичпа калаҫма кӑ-
мӑллӑччё, ун калаҫӑвне итлесе 
савӑнаттӑмӑрччӗ, теҫҫӗ ӑна астӑва-
кансем. Вырӑсла та таса калаҫнӑ 
вӑл, тутарла та аван пёлнӗ. Хӑйӗн 
тӑваи чблхине — амӑш чёлхине 
вара чёре сури вырӑнне хурса йы-
шӑннӑ. 

Тӑван чӗлхине хисеплемен ҫын 
хӑйбн халӑхне те,. Ҫёршывне те 
кирлӗ пек юратмасть, тенӗччӗ 
СССР писателёсен юлашки съез-
дёнче.^Шел нулин те, паянхи сам-
рӑксем хушшинче амӑш чёлхике 
пёлменнисем сахал мар, вӑтам ҫул-

•хи ҫынсем те вырӑсла-чӑвашла ка-
лаҫса асапланаҫҫё, ҫав вӑхӑтрах 
чӑвашла та, вырӑсла та таса кала-
ҫаймаҫҫё. Митта Ваҫлейё, ха-
личчен пурӑннӑ пулсан, ҫакӑншӑн 
хурланнӑ пулёччӗ. 

Чӑваш халӑхён тымарёсем тарӑн, 
вёсем таҫти авалхи тӗнче истори
ке кёрсе каяҫҫё. Ҫёнё пурнӑҫ дёнё 
сӑмахсем ҫуратать, хальхи пурнӑҫа 
тивёҫтереймен киве-тнё сӑмахсем 
манӑҫа тухса пыраҫҫё. Анчах ти-
вёҫсёр манӑҫа юлнӑ сӑмахсем те 
ҫук мар, вёсенчен хӑшпёрисем — 
ылтӑн ҫӗрёрен ӑнсӑртран кӑларса 
ӳкернё хаклӑ чул пек, — тупса, 
вырӑнне лартма кӑна пӗлмелле. 
Митта Ваҫлейё кун кӗнекинче ян-
таш (е^теш) сӑмаха тупса халӑха 
тавӑрса панишён савӑнни ҫигчен 
ҫырса хуни пур. Алли ҫӑмӑл пул-
нӑ поэтӑн. Анчах хӑшпӗр ҫамрӑк 
ҫыравсӑсем виҫерен тухсах хальхи 
нурнӑҫа сӑнласа парайман кивелнӗ 
сӑмахсене аваллӑхран кётёвё-кӗтӗ-
вӗпе хӑваласа кӑлараҫҫё, сӑвӑрса 
тасатма вара те вӑхӑчӗсем ҫук, те 
йоригиналлӑрах» курӑнса чапа 
тухасшӑн... Пур япалан та виҫи 
пур иккен, — Миттаран вӗренмел-
ли кунта та сук мар. 

Василий Егорович ӑста тӑлмачӑ 
пулнӑ. Ун кусарӑвӗнче аслӑ Пуш
кин та таса чӑваш чӗлхипе кала-
ҫать. Ятарласах танлаштарса пӑ-
хӑр-ха, сӑмахран, «Песнь о вещем 
Олеге» куҫарӑва оригиналпа. Пуш
кин культурине чӑвашсем патне 
антарман, пачах урйхла, пире аслӑ 
поэт шайне хӑпартнӑ. Ҫакӑ мар-и 
вара куҫару ёҫӗн тӗллевӗ?! Мнтта 
Ваҫлейё чылай пысӑк произведени-
сем те куҫарнӑ пулнӑ, анчах, — 
мён тӑвӑн? — вӑхӑчё ҫапла пулнӑ 
та бнтё ун чухне. — вёсене вал ют 
ҫын ячбпе пичетлесе кӑларнӑ. Ҫур 
тёрбслбх кӑна пулма пултаран^ 

масть — ҫав куҫарусене те тавӑр-
са парасчё ноэтӑмӑра. 

Кашнн хусканушӑн тӗрсв кирлё. 
Миттан ҫынна хисеплени тата ун 
курайманлӑхб чуна ҫунатланта-
рать те, ҫунтарать те. Вӑйлӑ поэ-
тӑн витёмлёхб те вӑйлӑ: Митта вн-
тёмлбхӗ хӑшпёр поэтсен пултарулӑ-
хӗнче ӑрасках паллӑ. Тин ҫеҫ ҫыр-
са пбтернӗ «Митта» ятлӑ поэмӑра 
эпӗ ятарласах ун сӑмахҫаврӑнӑшё-
семпе усӑ куртӑм, — унта поэт 
чуиӗ, кӑмӑлё, шухӑшӗ. Василий 
Егоровича!! «Тайӑр» поэми мана 
уйрӑмах кӑмӑла каять. Вӑл ман-
шӑн хура вӑрманта юхса выртакан 
ҫӑл шывё пек: витёр таса, сиплӗх-
лб. Тӗлӗ-тёлёпе, чӑтаймасӑр, савӑ-
нӑҫ усланкине чупса тухать, вара 
каллех чун чӑтлӑхне кёрсе юрлать. 
Упне выртса, шывне пӗр-икӗ сып-
кӑм ӗҫсе илнё пек, пӗр-икӗ ҫаврӑм 
сӑввине вулатӑн та хыпса ҫунан 
ӑша-чикке пусаратӑн, тёреклӗрех 
туятӑн вара хӑвна. Лайӑх поэзи 
сиплё эмел нккен.. 

Митта Ваҫлейӗ пин юрӑ ҫырса 
хӑвараймарё, теҫҫё. Александр 
Алга, поэт творчествине тӗпчекен-
сенчен пёри, «Кӑмӑлӑмпа шухӑ-
шӑм» кӗнеке умсӑмахӗнче те ҫап-
лах калать. Апла-ши?.. Василий 
Егоровичӑн тӑван килне арӑш-пи-
рӗш тустарса кайнӑ хыҫҫӑн карти-
шӗнче, пёчӗк пахчара ун алҫырӑ-
вӗсем ҫилпе тӑлӑххӑн вёҫкелесе 
выртнине .астӑватӑп эпӗ... Тепӗр 
тесен, ан тив, шучӗпе пин юрӑ ҫы-
райман пултӑр, —• вӑхӑтне кура, 
ҫырлахуллӑ кӑмӑлпа пӑхар ун ҫине, 
— анчах кашни юрри пирӗн чӗре-
ре. пӑхмасӑр калама вёренмссен 
те — пирён чёлхе ҫинче. 

Пурте вӑхӑтлӑх тӗнчере, . халӑх 
астӑвӑмё кӑна яланлӑх. Темшӗн 
мана ӗлӗкхи Италии хисеплӗ позчӗ 
Торквато Тассо аса килчё. Вӑл 
ёмӗрне ҫуклӑхра пурӑкса ирттернё. 
мӑшкӑл тӳснӗ. Виличчен икӗ ҫул 
ҫурӑ малтан тӗрмерен тухнӑ, вара 
поэтсен лавр кӑшӑлке тавӑрса па
на. Ана пытарнӑ чух пётӗм Рим 
халӑхӗ ёсёклесе йӗнё. 1957 ҫулхи 
июнь уйӑхёнче те ҫаплаччӗ — Мит
та вилнишӗн халӑх йӗретчӗ, Исто-
ри!1 трагедилуте иӗрпеклӗхӗ... 

Мартӑн 5-мӗшёнче Василий Его
рович 00 ҫул тултармаллаччӗ! 
анчах, пуҫа ыраттарса шухӑшласан 
та, 80 ҫулхи Мнттака куҫ умне 
илсе килеймсстёп, вӑл яланах хӗ-
рӗх тӑххӑрта. Акӑ, манӑн ёҫ сёте-
лё ҫинчи сӑнӳкерчёкре те Митта 
Ваҫлейӗ кёрнеклӗ, вӑйпитти. Кӑшт 
хёсерех пӑхнӑ тунсӑхлӑрах куҫёнче 
сӑпайлӑх, тӳркӑмӑллӑх, чӑтӑмлӑх, 
чунлӑх — митталӑх. Йетёр Хусан
кай калашле, 

Ларать вӑл — тӳрёлёх салтакӗ 
Яланлӑх, ӗмӗрлёх таса! 

Николай ИСМУКОВ. 


